V E N D I M

Nr.70, date 11.2.1999

PER EVIDENTIMIN E PUNEKERKUESVE TE PAPUNE
I ndryshuar me:

· Vendim i KM, Nr.907, datë 19.12.2007
· Vendim i KM, Nr.992, datë 02.07.2008
· Vendim i KM, Nr.523, datë 13.06.2013
Ne mbeshtetje te nenit 100 te Kushtetutes se Republikes te Shqiperise, te ligjit nr.7961, date 12.7.1995 "Kodi i Punes se Republikes te Shqiperise" dhe ligjit nr.7995, date 20.9.1995 "Per nxitjen e punesimit", me propozimin e Ministrise se Punes dhe Çeshtjeve Sociale, Keshilli i Ministrave

V E N D O S I:

1. Çdo person, që kërkon punë ose punë të re, regjistrohet si punëkërkues i papunë në zyrën përkatëse të punësimit, për të përfituar nga shërbimet e punësimit, programet aktive të punësimit, si dhe programet e tjera shtetërore të mbështetjes me të ardhura.

2. Zyra përkatëse e punesimit verteton te qenit i punesuar, i papune ose punekerkues i papune per vete personin ose organizmin shteteror, te interesuar per kete.

3. Sherbimi Kombetar i Punesimit nxjerr dhe pajis me libreza personale punesimi te tere punemarresit, kliente te zyrave te punesimit dhe qe e pranojne nje gje te tille. Ne librezen e punesimit shenohen nga punedhenesi dhe nga zyra përkatëse e punesimit marredheniet e punes se mbajtesit te librezes qe nga ¿asti i leshimit te saj. zyra përkatëse e punesimit shenon ne libreze profesionet, specializimet, kurset e kualifikimit dhe te dhena te tjera, qe kane te bjene me formimin dhe aftesite profesionale. Libreza qendron e depozituar te punedhenesi gjate tere periudhes qe vazhdojne marredheniet e punes.

Inspektorati Shteteror i Punes vlereson si punesim te paligjshem çdo rast punesimi, per te cilin nuk eshte depozituar nga punedhenesi libreza e rregullt e punesimit dhe e përcjell, periodikisht, këtë informacion në zyrën përkatëse të punësimit.

Librezat e punesimit kane numer serie dhe elemente sigurie. Nje personi i jepet vetem nje libreze punesimi. Dublikatat per humbjen e origjinalit, dypunesim ose per arsye te tjera te pranueshme shenohen ne regjistra dhe jane te ndryshme, ne forme nga origjinali.

4. Zyra përkatëse e punesimit vlereson dhe regjistron si te papune ¿do person i cili paraqitet prane saj, deklaron se nuk eshte ne marredhenie pune, nuk eshte i vetepunesuar dhe qe depoziton prane saj librezen e punesimit.

Zyra përkatëse e punësimit pajis me kartë papunësie çdo punëkërkues të papunë që përfiton ose do të përfitojë nga ofrimi i shërbimeve dhe programeve aktive të punësimit, si dhe nga programet e tjera shtetërore të mbështetjes me të ardhura.
5. Zyra përkatëse e punesimit vlereson dhe regjistron si punekerkues te papune çdo person te papune, i cili kerkon pune dhe eshte i gatshem te paraqitet sa here qe i kerkohet nje gje e tille. Nje pretendues mund te vleresohet si punekerkues i papune te pakten nje muaj kalendarik pas dites se paraqitjes se tij te pare ne zyren kompetente te punesimit per kete qellim.

6. Shërbimi Kombëtar i Punësimit nxjerr dhe pajis falas me kartë personale papunësie të gjithë personat që regjistrohen si punëkërkues të papunë. Zyrat e punësimit kryejnë procesin e pajisjes me kartë papunësie dhe bëjnë vërtetimin e të qenit punëkërkues i papunë të mbajtësit të kartës. Pajisja me karta papunësie për punëkërkuesit e papunë fillon menjëherë pas hyrjes në fuqi të këtij vendimi dhe përfundon brenda tre muajve. Karta e papunësisë është dokumenti i vetëm zyrtar, i cili paraqitet për përfitimet e shërbimeve të punësimit dhe përfitimet nga skemat e mbrojtjes shoqërore.
Pas përfundimit të afatit tremujor, shërbimet e sipërpërmendura do t'u ofrohen vetëm punëkërkuesve që janë pajisur me kartë papunësi.

Karta e papunesise permban numer serie dhe ka elemente sigurie. Nje personi i jepet vetem nje karte papunesie. Dublikatat per humbjen e origjinalit ose per arsye te tjera te pranueshme shenohen ne regjistra dhe jane te ndryshme ne forme nga origjinali.

7. Personat, te cilet kundershtojne vende pune apo pjesemarrje ne programe te tjera shteterore, te ofruara nga zyra perkatese e punesimit, hiqen nga lista e punekerkuesve te papune.

8. Ngarkohet Ministria e Punes dhe Çeshtjeve Sociale te nxjerre udhezimet ne zbatim te ketij vendimi.

9. Ngarkohen Sherbimi Kombetar i Punesimit dhe Inspektorati shteteror i Punes per zbatimin e ketij vendimi.

Ky vendim hyn ne fuqi pas botimit ne Fletoren Zyrtare.

KRYEMINISTRI

Pandeli Majko

